
Rasti – U.D. Kryetare e Gjykatës Themelore Penale – Shkup, 
Daniela Dimovska 

 

Hyrje: 
 
Në fokus të kësaj analize është ushtruesja e detyrës së kryetares së Gjykatës Themelore Penale – 
Shkup, Daniela Dimovska, zgjedhja e saj si ushtruese detyre e kryetares dhe lidhja e saj me rastin e 
zjarrit në diskotekën “Puls” në Koçan. 

Zjarri në diskotekën “Puls” në Koçan është tragjedia më e rëndë me të cilën është përballur shteti që 
nga pavarësia e tij. Jetën e humbën tragjikisht dhe brutalisht 63 të rinj, që për një qytet me madhësinë 
e Koçanit përfaqëson pothuajse një gjeneratë të tërë të re. Është e padiskutueshme që shkaqet e 
kësaj tragjedie qëndrojnë në një sistem jofunksional që nuk është i ndërtuar për të garantuar 
standardet minimale të sigurisë dhe respektimin e normave ligjore për mbrojtjen e qytetarëve.  

Kryeministri Hristijan Mickoski, që në konferencën e parë për shtyp, mbrëmjen pas tragjedisë në 
Koçan, deklaroi se ekzistojnë elemente korrupsioni dhe manipulimi të sistemit. Më vonë, si përmes 
gazetarisë hulumtuese, ashtu edhe përmes deklaratave të Prokurorisë Themelore Publike, në opinion 
u shfaqën informacione që konfirmojnë se korrupsioni ka mbijetuar të gjitha garniturat politike gjatë 
një periudhe prej 13 vitesh, aq sa ekziston diskoteka. 

Në këto rrethana, veprimi i drejtë dhe jodiskriminues i organeve hetimore dhe gjyqësore është e 
vetmja mundësi për rikthimin e besimit të qytetarëve në sistem. Prandaj, është e domosdoshme të 
shqyrtohet ekzistenca e një konflikti të mundshëm interesi, dyshime për ndikime të mundshme dhe 
selektivitet, përkatësisht nëse dhe në çfarë mënyre pozita e u.d. kryetares Dimovska mund të ndikojë 
në procesin gjyqësor në të cilin është i dyshuar vëllai i saj. 

 

 

 

 

 
1 Metodologjia e “Indeksit të Integritetit Politik” 

 

https://telma.com.mk/2025/03/17/diskotekata-bila-registrirana-kako-objekt-za-lesna-industrija-a-ne-ugostitelski-objekt-nemala-nitu-liczencza-za-rabota/
https://www.aa.com.tr/mk/свет/мицкоски-ќе-одговара-секој-инволвиран-во-овој-трагичен-настан/3511449
https://www.youtube.com/watch?v=DwbWj1qqzeo
https://emagazin.mk/inspektori-na-ujp-od-shtip-i-strumica-go-predupreduvale-gazdata-na-puls-za-kontroli-za-uslugite-gi-plakal-negoviot-sin/
https://frp.mk/wp-content/uploads/2026/01/Методологија-на-Индекс-на-политички-интегритет.pdf


Vlerësimi i integritetit politik: kategoria NJOLLË me vlerë negative –6 

Ekzistojnë indikacione dhe dyshime publike për sjellje joetike, por nuk ka reagim institucional dhe 
nuk ka presion publik apo fokus mediatik mbi këtë aspekt të rastit “Puls”. Sipas indikatorëve të 
metodologjisë së indeksit, vlerësimi për integritetin politik është -6. 

 

Kategori: Kultura etike 

Argument kyç: 

1. Vëllai i u.d. kryetares së Gjykatës Themelore Penale – Shkup më vonë është i 
dyshuar për korrupsion lidhur me pronarin e diskotekës “Puls”. 

Hetimi i Prokurorisë Themelore Publike për rastin e zjarrit në diskotekën “Puls” fillimisht nuk i 
përfshiu inspektorët e Drejtorisë së të Ardhurave Publike. Ndërkohë, në publik u shfaq një storie 
gazetareske ku u publikua komunikimi ndërmjet pronarit të diskotekës “Puls” dhe inspektorëve të 
DAP-it. Me gjasë si rezultat i kësaj storie hulumtuese që nxori në dritë prova për korrupsion, 
përkatësisht marrje/dhënie ryshfeti, u hap një hetim i ri në të cilin përfshihet edhe inspektori Dragan 
Paunov, vëllai i u.d. kryetares së Gjykatës Themelore Penale Shkup, Daniela Dimovska. Edhe pse ky 
rast nuk është lidhet me rastin aktual për zjarrin në diskotekën “Puls”, pasi nuk ka lidhje me pasojën 
e dëmshme, vetë dyshimi për korrupsion i lidhur me funksionimin e diskotekës “Puls” dhe kërkesa e 
Prokurorisë për paraburgim efektiv për Dragan Paunov përbëjnë indikator të përfshirjes së tij në 
veprimtari të paligjshme. 

Dyshime shtesë për ndikim të paligjshëm dhe joetik ngre fakti se kërkesa për paraburgim efektiv 
është refuzuar; Paunovit i është caktuar paraburgim shtëpiak, i cili më pas është hequr dhe aktualisht 
ndaj tij janë vendosur masa sigurie me mundësi për t’u mbrojtur në liri. Mbrojtja e Paunovit dhe u.d. 
kryetarja e Gjykatës Penale Shkup, Daniela Dimovska, kanë mohuar çdo ndikim të mundshëm në 
vendimin e gjykatës. 

Rekomandim për mbrojtjen e integritetit: Tërheqja nga funksioni e u.d. kryetares së Gjykatës 
Themelore Penale Shkup me qëllim sigurimin e besimit në procesin gjyqësor për rastin e zjarrit në 
diskotekën “Puls”. 

Nëse ushtruesja e detyrës së kryetares, Daniela Dimovska, ka qenë apo jo në dijeni për përfshirjen e 
vëllait të saj në aktivitetet e mëparshme të diskotekës, mbetet një çështje dytësore. Megjithatë, fakti 
që ajo nuk është tërhequr nga funksioni pas hapjes së një hetimi të ri, në të cilin vëllai i saj është i 
dyshuar, ngre pikëpyetje serioze mbi integritetin e saj.  

Pozita e saj krijon mundësi për ndikim në procesin gjyqësor, si ndaj gjyqtarëve që i janë vartës, ashtu 
edhe ndaj atyre të procedurës paraprake që vendosin për masat e paraburgimit në Gjykatën 
Themelore në Koçan dhe Gjykatën e Apelit në Shtip. Njëkohësisht, ekziston edhe mundësia e 
ndikimit në opinionin publik përmes deklaratave të saj. Të gjitha këto, së bashku me konfliktin e 
mundshëm të interesit, ndikojnë drejtpërdrejt në besimin që qytetarët duhet të kenë në sistemin e 
drejtësisë dhe në sigurimin e një procesi gjyqësor të drejtë. 

https://frp.mk/wp-content/uploads/2026/01/Методологија-на-Индекс-на-политички-интегритет.pdf
https://www.youtube.com/watch?v=DwbWj1qqzeo
https://republika.mk/vesti/hronika/uapsen-e-dragan-paunov-brat-na-v-d-pretsedatelkata-na-krivichniot-sud-skopje-daniela-dimovska-za-tragedijata-vo-puls/
https://telma.com.mk/2025/12/29/od-sloboda-ke-se-branat-inspektorite-od-ujp-osomnicheni-deka-sorabotuvale-so-gazadata-na-puls/


Një funksionar me integritet, i vendosur për të mbrojtur interesin publik dhe drejtësinë, do të 
tërhiqej menjëherë për të garantuar besimin e qytetarëve në procesin gjyqësor për këtë rast. 

Rekomandime: 
 
Duke qenë se emërimi dhe shkarkimi i ushtrueses së detyrës së kryetares së Gjykatës Themelore 
Penale në Shkup është në kompetencë të Këshillit Gjyqësor, rekomandohet që ky institucion të hapë 
një procedurë dhe të shqyrtojë këtë konflikt të mundshëm interesi, si dhe ndikimin e mundshëm në 
procesin në të cilin është i dyshuar edhe vëllai i saj. Nëse vlerësohet e nevojshme, Këshilli Gjyqësor 
mund të përditësojë aktet nënligjore që rregullojnë këtë çështje. Njëkohësisht, ai ka kompetencë të 
drejtpërdrejtë për të vendosur për tërheqjen ose shkarkimin e saj, në të njëjtën mënyrë siç është bërë 
edhe emërimi. 

Në fund, një trajtim i tillë do të kontribuonte jo vetëm në forcimin e besimit të qytetarëve se Këshilli 
Gjyqësor mbron interesin publik dhe drejtësinë, por edhe në largimin e çdo dyshimi se emërimi i saj 
mund të krijojë hapësirë për shmangien e drejtësisë për personat e dyshuar dhe ata që po gjykohen 
në rastin e zjarrit në diskotekën “Puls” në Koçan. 

 

Dokumenti është përgatitur nga Forumi për Politika të Arsyeshme (FPR) si pjesë e punës sonë 
afatgjatë për zhvillimin dhe mirëmbajtjen e Indeksit të Integritetit Politik. Analiza bazohet në të 
dhëna publike të disponueshme në media dhe në kriteret e përcaktuara të indeksit. 

 

https://frp.mk/wp-content/uploads/2026/01/Методологија-на-Индекс-на-политички-интегритет.pdf

